[image: image11.png]


UNIT 3: TAMBAH DALAM LINGKUNGAN 10
[image: image12.png]


UNIT 3: TAMBAH DALAM LINGKUNGAN 10

	
	
	UNIT 3.1

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menentukan nilai lebih satu daripada suatu nombor
	
	1. Minta seorang murid masukkan sebiji bola ke dalam bakul. Soal jawab:

Ada berapa biji bola di dalam bakul?
(Murid akan menjawab “Satu biji bola”)
Saya masukkan lebih satu biji bola lagi. 

Ada berapa biji bola di dalam bakul itu sekarang? 

(Murid akan menjawab “Dua biji bola”)

Lebih satu daripada satu ialah dua.

Jika saya masukkan lebih satu biji bola lagi, berapa biji bola yang ada sekarang?
(Murid akan menjawab “Tiga biji bola”)
Bagaimanakah kamu tahu? Tunjukkan saya.
(Murid boleh membilang kesemua bola tersebut)
Lebih satu daripada dua ialah tiga.

2. Bimbing murid untuk memahami bahawa lebih satu daripada suatu nombor adalah nombor yang berikutnya. Sebut dan tuliskan pada papan tulis:
Lebih satu daripada satu ialah dua.
Lebih satu daripada dua ialah tiga.
Lebih satu daripada tiga ialah ...
(Murid diminta menyatakan nombornya. Teruskan sehingga “Lebih satu daripada sembilan ialah ….”) 

3. Edarkan Lembaran Kerja 3.1.

	bahan bantu MENGAJAR
	
	

	Bagi sesi pengajaran & pembelajaran:
1. Bakul

2. Bola
Bagi aktiviti pengukuhan:
Garis nombor bersaiz besar
	
	

	PERBENDAHARAAN KATA
	
	aktiviti pengukuhan

	Lebih satu daripada 


	
	Lekatkan garis nombor bersaiz besar pada papan tulis. Kaitkan ‘lebih satu daripada’ melalui garis nombor tersebut, seperti berikut:
Lebih satu daripada satu… (tunjuk pada nombor ‘1’) 
…  ialah dua (tunjuk pada nombor ‘2’)
Teruskan sehingga “Lebih satu daripada sembilan ialah sepuluh.”

	UNIT 3.2

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menyatakan jumlah bagi dua nombor
	
	1. Minta dua murid ke hadapan untuk membentuk kumpulan. Minta murid lain membilang jumlah murid dalam kumpulan itu. Tulis ‘2 murid’ pada papan tulis.

2. Minta tiga murid lain ke hadapan untuk membentuk satu lagi kumpulan. Minta murid lain membilang jumlah murid dalam kumpulan itu. Tulis ‘3 murid’ pada papan tulis. Soal jawab:

Dua dan tiga jadi berapa semuanya? 

Mari kita bilang bersama-sama.

(Gunakan kaedah ‘membilang kesemuanya’ atau ‘membilang terus’)

 Dua dan tiga jadi lima.
(Tuliskan ‘2 dan 3 jadi 5’ pada papan tulis)     

3. Perkenalkan cara lain untuk menerangkan aktiviti di atas, contohnya: 
· kumpulan pertama bergabung dengan kumpulan kedua. 

· kumpulan kedua bergabung dengan kumpulan pertama.
 
· kedua-dua kumpulan bergabung serentak.


4. Lukiskan situasi di atas pada papan tulis jika perlu. Gunakan dan tuliskan ayat yang berbeza untuk menerangkannya, contohnya:
Dua dan tiga sama dengan lima.

Jumlah dua dan tiga ialah lima.

Dua dan tiga menghasilkan lima kesemuanya.
5. Ulangi aktiviti di atas dengan memberikan contoh-contoh yang lain. Minta murid menunjuk cara dengan melakonkan situasi, menggunakan pembilang atau melukis, dan seterusnya menulis ayat bagi situasi tersebut.
6. Edarkan Lembaran Kerja 3.2.

	bahan bantu MENGAJAR
	
	

	Bagi sesi pengajaran & pembelajaran:
Pembilang
Bagi aktiviti pengukuhan:

Garis nombor bersaiz besar
	
	

	
	
	

	PERBENDAHARAAN KATA
	
	aktiviti pengukuhan

	Membilang kesemuanya

Membilang terus 

Jumlah

Hasil tambah

Menjadi

Menghasilkan

Kesemuanya

Sama dengan


	
	Lekatkan garis nombor bersaiz besar pada papan tulis. Kaitkan aktiviti di atas dengan gerakan pada garis nombor tersebut, contohnya, ‘5 + 3’ boleh ditunjukkan melalui kaedah:

·  membilang kesemuanya


             

· membilang terus




	
	
	UNIT 3.3

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menulis ayat matematik bagi operasi tambah
	
	1. Murid duduk secara berpasangan. Edarkan sida yang mencukupi kepada setiap pasangan. 

2. Minta beberapa murid menunjukkan penambahan ‘2’ dan ‘3’ dengan menggunakan:
· sida atau objek maujud

· melukis situasi tersebut 
(Sila rujuk Unit 3.2 - langkah 3)

· garis nombor 
(Sila rujuk Unit 3.2 - Aktiviti Pengukuhan) 

3. Bimbing mereka menulis ayat matematik ‘2+3=5’. Terangkan maksud simbol ‘+’ dan ‘=’. 
4. Ulangi langkah 2 dengan memberikan contoh-contoh yang lain. 
5. Edarkan Lembaran Kerja 3.3.



	bahan bantu MENGAJAR
	
	

	Bagi sesi pengajaran & pembelajaran:
1. Sida (dalam dua warna yang berbeza)
2. Objek maujud di dalam bilik darjah

3. Papan tulis individu

4. Pen marker
5. Garis nombor 
Bagi aktiviti pengukuhan:

1. Bahan manipulatif yang berbeza (Kubus Unifix/Lego/Cuisenaire, kad Petak 100 dsb.)

2. Internet
	
	

	PERBENDAHARAAN KATA
	
	aktiviti pengukuhan

	Membilang kesemuanya

Membilang terus 

Jumlah

Hasil tambah

Menjadi

Menghasilkan

Kesemuanya

Sama dengan

Ayat matematik
	
	1. Aktiviti yang serupa diulangi dengan menggunakan bahan manipulatif yang lain.
2. Layari internet dan ‘Google’ tajuk ‘How to use the (nama bahan manipulatif tersebut) in addition’. 


	
	
	UNIT 3.4

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menyatakan pasangan nombor yang menghasilkan jumlah yang sama
	
	1. Bentukkan kumpulan (tiga orang). Edarkan satu set kad ‘Nombor Berskala’ kepada setiap kumpulan. Lekatkan sekeping kad ‘Nombor Berskala’ bersaiz besar, contohnya ‘4’, pada papan tulis dan sebut: 

4
Di sini ada kad yang panjangnya '4'. 
Saya akan cantumkan dua kad lain untuk mendapatkan kad yang panjangnya sama dengan ‘4’. 
Saya boleh gunakan kad '2' dan kad '2'.

2. Lekatkan kad berskala ‘2’ dan ‘2’ seperti berikut:

4
2
2
        2 + 2 = 4
Kemudian tuliskan '2 + 2 = 4 ' sambil menyebut "Dua dan dua sama dengan empat". 

3. Minta murid meletakkan kad ‘4’ di atas meja dan mencari dua kad lain untuk dicantumkan supaya sama panjang dengan kad itu. Mereka harus mendapatkan kad berskala ‘1’ dan ‘3’. Semak jawapan murid. Soal jawab: 
Satu dan tiga ... adakah sama dengan empat? 
Bagaimana kamu tahu?
(Minta murid melekatkan kad berskala 1-3 bersaiz besar pada papan tulis dan nyatakan sama ada ianya sama panjang)

Satu dan tiga sama dengan empat. 
(Minta seorang murid menuliskan ‘1 + 3 = 4’ bersebelahan kad tersebut)

4
1
3

1 + 3 = 4

3
1

3 + 1 = 4

4. Murid mungkin menggunakan kad yang sama tetapi disusun secara berbeza, contohnya, 3-1. Terangkan bahawa walaupun susunannya berbeza, jawapannya tetap sama. 
5. Ulangi aktiviti di atas dengan memberikan contoh-contoh yang lain.
6. Edarkan Lembaran Kerja 3.4.

	bahan bantu MENGAJAR
	
	

	Bagi sesi pengajaran & pembelajaran:
1. Set kad 
‘Nombor Berskala’ 

(Rujuk BBM ms. 15-24)
2. Kad ‘Nombor Berskala’ bersaiz besar

Bagi aktiviti pengukuhan:

Kubus Unifix/Lego (dalam dua warna berbeza)
	
	

	
	
	

	PERBENDAHARAAN KATA
	
	aktiviti pengukuhan

	Membilang kesemuanya

Membilang terus 

Jumlah

Hasil tambah

Menjadi

Menghasilkan

Kesemuanya

Sama dengan

Ayat matematik


	
	1. Murid duduk secara berpasangan. Edarkan kubus Unifix/Lego kepada setiap pasangan. Jelaskan kepada murid bahawa mereka harus mencantumkan kubus dalam dua warna untuk mendapatkan jumlah enam kubus kesemuanya, contohnya, lima kubus kuning dan satu kubus merah.


2. Soal jawab: 

Ada berapa kubus kuning semuanya? 

Ada berapa kubus merah? 

Lima dan satu jadi enam kesemuanya.

Siapakah yang boleh menulis ayat matematik ini?
Adakah cara lain untuk mendapatkan enam kubus?

3. Biarkan murid meneroka. Apabila mereka telah mencantumkan jumlah kubus yang betul, bincangkan dapatan mereka. Kemudian, minta murid menuliskan ayat matematiknya. Mereka akan dapati bahawa:
1 + 5 = 6

5 + 1 = 6

2 + 4 = 6

4 + 2 = 6

3 + 3 = 6

4. Ulangi aktiviti di atas dengan memberikan contoh-contoh yang lain. 



	
	
	UNIT 3.5

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menyatakan secara spontan jumlah dua nombor
	
	1. Susun dua set kad nombor secara rawak dalam bentuk bulatan di atas lantai. Seterusnya, pilih dua murid untuk menunjuk cara permainan. Pastikan murid berdiri di luar bulatan kad. Aturkan pemain seperti lampiran ‘Susunan Kumpulan I’. 

2. Muzik dimainkan dan murid mula berjalan (mengikut arah yang sama) mengelilingi bulatan kad. Apabila muzik dihentikan, murid perlu meletakkan jari mereka pada kad nombor yang berdekatan dan menambahkan kedua-dua nombor tersebut. Murid yang terdahulu menyebut jawapan yang betul diberikan satu mata. 
3. Bentuk kumpulan (empat orang). Edarkan dua set kad nombor kepada setiap kumpulan. Murid mengambil giliran secara berpasangan untuk bermain. Pemain yang sama bermain tiga pusingan dalam aktiviti ini. Pada akhir permainan, markah dikira dan pemenang diberi ganjaran. 
4. Edarkan Lembaran Kerja 3.5.


	bahan bantu MENGAJAR
	
	

	Bagi sesi pengajaran & pembelajaran:
1. Set kad nombor 
(1 hingga 5)

2. Radio

Bagi aktiviti pengukuhan:

1. Sehelai kain (alas meja, kain batik dsb.)

2. Set kad nombor 
(1 hingga 5)
	
	

	
	
	

	PERBENDAHARAAN KATA
	
	aktiviti pengukuhan

	Jumlah

Hasil tambah

Menjadi

Menghasilkan

Kesemuanya

Sama dengan 
	
	1. Bentukkan kumpulan (sepuluh orang). Dua kumpulan, A dan B, akan bermain pada masa yang sama. Edarkan satu set kad nombor kepada setiap kumpulan. Aturkan kumpulan seperti lampiran ‘Susunan Kumpulan II’. 

2. Pilih seorang murid daripada setiap kumpulan untuk memegang kain sebagai penghadang antara dua kumpulan. 

3. Setiap kumpulan diminta memilih seorang wakil. Wakil tersebut mesti memilih sekeping kad nombor dan memegang kad tersebut di dadanya supaya kad itu nanti dapat dilihat oleh pihak lawan apabila kain dijatuhkan. 
4. Pada kiraan ‘3’, murid yang memegang kain akan menjatuhkan kain.
5. Wakil kedua-dua kumpulan mesti menambahkan kedua-dua nombor tersebut (nombor sendiri tambah nombor pihak lawan). Murid yang terdahulu menyebut jawapan yang betul dikira sebagai pemenang dan satu markah diberi kepada kumpulan tersebut. 
6. Semua ahli kumpulan harus mengambil giliran untuk bermain. Pada akhir permainan, markah dikira dan kumpulan yang menang diberi ganjaran.



SUSUNAN KUMPULAN I

SUSUNAN KUMPULAN II

	UNIT 3.6

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menyelesaikan masalah harian yang mudah 
	
	1. Murid duduk secara berpasangan. Edarkan pembilang dan lembaran ‘Selesaikan masalah ini!’ kepada setiap pasangan. 
2. Tulis cerita atau pernyataan masalah pada papan tulis. Contohnya:

Aiman ada lima biji guli. 
Abang beri satu biji guli lagi kepadanya. 
Berapa biji guli yang Aiman ada sekarang?
3. Bimbing murid cara menggunakan lembaran aktiviti tersebut. Mereka boleh menggunakan bahan yang sesuai untuk mencari jawapan. Bincang dan bandingkan dapatan mereka. 
4. Ulangi langkah 2 dan 3 dengan memberikan contoh-contoh yang lain. 

5. Edarkan Lembaran Kerja 3.6.

	bahan bantu MENGAJAR
	
	

	Bagi sesi pengajaran & pembelajaran:
1. Pembilang 
2. Lembaran 
‘Selesaikan masalah ini!’
(Rujuk BBM ms. 25)
Bagi aktiviti pengukuhan:

1. Kad bergambar

2. Pembilang 
	
	

	PERBENDAHARAAN KATA
	
	aktiviti pengukuhan

	Jumlah

Hasil tambah

Menjadi

Menghasilkan

Kesemuanya

Sama dengan
Ayat matematik

 
	
	1. Lekatkan dua keping kad bergambar seperti berikut pada papan tulis:

2. Minta murid untuk mereka sendiri cerita atau pernyataan masalah bagi operasi tambah dan seterusnya mencari jumlah objek pada kad bergambar tersebut. 
3. Bimbing murid menggunakan ayat-ayat mudah, berdasarkan pengalaman mereka sendiri.



Selesaikan masalah ini! (Contoh)

Lukis bahan-bahan lain di sini.








5 + 1 = 6








Lukis garis nombor di sini.








Tulis ayat matematik di sini.








Aiman ada 5 biji guli. 


Abang beri 1 biji guli lagi kepadanya. 


Berapa biji guli yang Aiman ada sekarang?





Lukis gambar di sini.








Lebih satu daripada satu ialah dua.








Murid 2





Murid 1

Lebih satu daripada dua ialah tiga.








Lebih satu daripada sembilan ialah ...

